
PRAKATA

Alhamdulillah, dengan izin Allah SWT, buku Kawalan Bangunan ini dapat 
disediakan untuk rujukan tambahan kepada pembaca. Buku ini diterbitkan 
berdasarkan kajian yang dijalankan berkaitan pelaksanaan Pusat Sehenti 
di beberapa buah Pihak Berkuasa Tempatan (PBT) di negeri Selangor yang 
mengambil masa sekitar dua tahun bagi menyiapkanya. Di pasaran, buku 
rujukan yang membincangkan berkenaan isu kawalan bangunan amat 
terhad terutama dalam bahasa Malaysia.  Justeru, dengan adanya buku 
ini diharap dapat memberi sedikit sumbangan kepada pembaca yang 
dijangkakan terdiri dari para penuntut di institusi pengajian tinggi dan 
pengamal. 

Agensi-agensi kerajaan di Malaysia terutamanya PBT seringkali 
berhadapan dengan pelbagai aduan dan ketidakpuasan hati orang awam 
mengenai ketidakcekapan mereka dalam penyediaan dan penyampaian 
perkhidmatan awam. Salah satu aduan yang paling biasa adalah berkaitan 
dengan kelewatan kelulusan pembangunan, yang secara langsungnya 
menyumbang kepada kelewatan projek pembangunan di seluruh 
negara. Senario ini menimbulkan persepsi negatif orang awam terhadap 
kewibawaan, ketelusan dan kecekapan pengurusan PBT. Salah satu 
langkah drastik yang telah diambil oleh kerajaan untuk memperbaiki 
sistem penyampaian perkhidmatan awam adalah dengan menubuhkan 
Pusat Sehenti di PBT seluruh Malaysia. Penubuhan Pusat Sehenti ini 
adalah untuk mengurangkan kelewatan dalam memproses permohonan 
kelulusan pembangunan termasuk kelulusan pelan bangunan. Penemuan 
penyelidikan menunjukkan bahawa Pusat Sehenti memerlukan 
penambahbaikan dari  segi tempoh masa kelulusan pelan bangunan. 



Kelewatan kelulusan pelan bangunan oleh PBT boleh dikurangkan dengan 
memberikan penekanan yang lebih tinggi terhadap penambahbaikan aspek 
kakitangan, dokumen permohonan, pelan pindaan dan sikap pemohon/
pemaju. Usaha dan fokus yang lebih mendalam perlu diberikan kepada 
penambahbaikan dan peningkatan kakitangan. Dengan cara ini, kerajaan 
terutamanya PBT akan dapat mempertingkatkan dan menambahbaik 
sistem penyampaian perkhidmatan awam.

Buku ini secara umumnya mengandungi maklumat berkenaan isu yang 
dihadapi oleh pembeli dan beberapa PBT dalam melaksanakan praktis 
kawalan bangunan melalui sistem pusat sehenti yang baru diperkenalkan. 
Justeru pendekatan buku ini adaah lebih berteraskan amalan praktikal 
berbanding teori. Diharap buku ini dapat memberi sedikit gambaran 
berkenaan subjek kawalan bangunan serta sebagai panduan kepada mereka 
yang terlibat dalam bidang kawalan bangunan di negara ini. Sekian.

Salam hormat,

Azlan Shah Ali 
Rohayati Zakaria
Fakulti Alam Bina
Universiti Malaya, Kuala Lumpur

